
				এই পাতাটির মুদ্রণ সংশোধন করা প্রয়োজন। 
8 Sbe কল্পঙ্কম ।
বাসিগণ বাণিজ্যপ্রিয় ছিলেন ; এবং বাণিজ্যাৰ্থ সৰ্ব্বদা মিসর ও ভারতবর্ষ প্রভৃতি দেশে গমনাগমন করিতেন। খ্ৰীঃ সপ্তদশ শতাব্দীতেও যখন ইংরেজেরা বাণিজ্যাৰ্থ মুরাট নগরীতে প্রথম গমন করেন, তখনও ভারতের পশ্চিমোপকূলে আরবীয় মুসলমান বণিকগণের অত্যন্ত প্রাধান্য ছিল। ষাহ হউক, পূৰ্ব্বতন আরববাসিগণ ভারতে আসিয়া শুদ্ধ বাণিজ্য দ্বারা যে প্রভূত অর্থ লাভ করিয়াই সন্তুষ্ট হইয়াছিলেন এমন নহে, তাহারা এ দেশের বহুতর শাস্ত্রের আলোচনাও করিতেন । ভারত র্তাহাদের, শুদ্ধ তাহাদের কেন ইউরোপীয় অনেক সুসভ্য জাতিরও একরূপ দীক্ষাগুরু স্বরূপ হইয়াছিলেন । আরবীয়ের হিন্দুদিগের নিকট হইতে গণিত, জ্যোতিষ ও চিকিৎসা শাস্ত্রাদি শিক্ষা করিয়া প্রথমতঃ স্বদেশে ও তৎপরে ইউরোপের অনেক দেশে তৎসমুদয়ের শিক্ষা দেন। যে গণিত ও জ্যোতিষ শাস্ত্রের আলোচনা করিয়া আজ কোন কোন পাশ্চাত্য পণ্ডিত ভুবনবিখ্যাত জ্যোতিৰ্ব্বেত্ত হইয়া “ আর এত বৎসর পরে অমুক গ্রহের সহিত অমুক উপগ্রহের সাক্ষাৎ হইয়া পৃথিবী প্রলয়দশায় পতিত হইবে ” ইত্যাদি ভবিষ্যদ্বাণী দ্বারা সকল লোককে বিমোহিত ও ভয়-ব্যাকুলিত করিতেছেন ; এবং ষে চিকিৎসা-শাস্ত্রের অনুকম্পায় কোন কোন পাশ্চাত্য চিকিৎসক বিশেষ খ্যাতি ও প্রতিপত্তি লাভ করিয়া ভারতে আসিয়া আরোগ্যমূল অমূল্য আয়ুৰ্ব্বেদের মস্তকে ক্রমশঃ পদাঘাত করিতে কুষ্ঠিত হইতেছেন না ; বলিতে কি, সেই সকল অত্যাবশ্যক অতি গুরুতর শাস্ত্রের বীজ, এক দিন এই হতভাগ্য ভারত হইতে আরবীয় বণিকৃগণ সংগ্ৰহ করিয়াছিলেন ।
প্রাচীন আরবীয়ের হিন্দুদিগের চিকিৎসা শাস্ত্রকে অত্যন্ত আদর করিতেন । এমন কি চিকিৎসার্থ সময়ে সময়ে এদেশ হইতে স্বদেশে চিকিৎসকও লইয়া যাইতেন। পণ্ডিতবর শ্ৰীযুক্ত কালীবর বেদাস্তবাগীশ মহাশয় লিখিয়াছেন, আরবদেশীয় এক খানি ইতিহাস (যাহার নাম আয়নুল অম্বা ' ফিতবকাতুল অত্বা) গ্রন্থে লিখিত আছে, যে কঙ্ক নামক এক জন ভারতবাসী পণ্ডিত ৬৯৪ শকে অলমন্স্থর বাদসাহের সভায় উপস্থিত হইয়া ছিলেন । ইনি ঔষধ ও রোগ নিরূপণ বিষয়ে অতি সুপণ্ডিত ছিলেন। ইহঁর সঙ্গে যে সকল পুস্তক ছিল,তন্মধ্যে এক খানির নাম “বিহৎ সিনা হিন্দ” ইহা গণিত শাস্ত্রীয় পুস্তক। অপর এক খানির নাম “ সম্রদ” ।
" বিহৎ সিন্দ হিন্দ ” পুস্তক খনি সংস্কৃত ব্রহ্মসিদ্ধান্ত পুস্তক হওয়া

